Nafarroako Parlamentuko Mahaiak, 2013ko azaroaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Enrique Martín de Marcos jaunak aurkeztutako galdera, Osasun Departamentuak kontrataturiko coach zerbitzuaren koordinazio-lanei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko azaroaren 11n

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Enrique Martín de Marcos jaunak, Legebiltzarreko Erregelamenduan xedatuaren babesean, ondoko galdera egin du, Osasun Departamentuak idatziz erantzun dezan:

Nafarroako ospitaleguneko elikatze-sistema hobetze aldera Osasun Departamentuak kontratatutako coacharen koordinazio-lanak bukatu direla ikusita, ondokoa jakin nahi dugu:

Coacharen kontratazioaren kostua.

Lana zer epetan egin duen.

Hasiera batean aurreikusitako lan-kronograma bete ote den, eta egindako bilerak zehaztea.

Jarritako helburuak zenbateraino bete diren.

Antza denez, coachak egindako lanaren ondorioztapenak ez dira ezagutzera emanen. Zergatik?

Osasun Departamentuak esperientzia hori dela-eta zer balorazio egiten duen, eta esperientzia hori Nafarroako Osasun Zerbitzuko beste esparru batzuetan aurrerantzean aplikatzeko aukerak.

Iruñean, 2013ko azaroaren 4an

Foru parlamentaria: Enrique Martín de Marcos

